
ASOCIACIÓN PROVIVENDA

Ana Pardo Fernández

Somos unha asociación sen ánimo de lucro que traballamos para mellorar a 
realidade social e residencial desde 1989. Durante estes anos, a nosa razón 
de ser foi promover o dereito a unha vivenda digna e adecuada, axudando 
a máis de 132 000 persoas a conseguilo. En especial, queremos contribuír a 
conseguir a inclusión residencial das persoas máis vulnerables socialmente.

En Provivenda traballamos para:

Favorecer o desenvolvemento de programas de aloxamento entendendo 
a vivenda como factor crave para a integración social e a emancipación.

Fomentar o desenvolvemento humano de maneira sustentable, con espe-
cial atención á mellora das condicións de habitabilidade das persoas.

Facilitar procesos de inclusión residencial para as persoas en situación de 
maior vulnerabilidade.

Promover unha xestión sustentable e eficaz dos recursos, en estreita 
coordinación coas administracións públicas, as entidades sociais e o sector 
privado.

Sensibilizar ao redor da vivenda como un dereito social básico.

En febreiro do ano 2017 comezamos a traballar en Galicia a través dun 
acordo de colaboración coa Fundación Emaús Social que eran coñecedores 
das necesidades e dificultades existentes en materia de vivenda coas per-
soas coas que traballaban no seu día a día na cidade de Vigo.

Nese momento Provivienda pon en funcionamento o Programa de apoio a 
integración a través da vivenda para colectivos con dificultades facilitando 
un proceso de mediación e acompañamento permitindo que familias e per-
soas usuarias dos servizos sociais municipais e outras entidades sociais da 
cidade podan acceder a unha vivenda digna.

Desde setembro do 2016 a Asociación Provivenda comeza a traballar no 
Programa de protección internacional a través do actual Ministerio de Tra-
ballo, Migracións e Seguridade Social na cidade de Madrid para en agosto do 
2017 dar paso a apertura de este programa noutros territorios entre eles a 
cidade de Vigo.

Actualmente a asociación xestiona a acollida de persoas solicitantes de 
asilo na cidade a través de 8 dispositivos (vivendas) nos que se acompaña 
e apoia a aquelas persoas solicitantes de asilo a través da intervención dun 
equipo interdisciplinar conformado polas seguintes áreas: social, psicolóxi-
ca, xurídica, emprego, tradución e interpretación, administración e vivenda 
sendo o obxectivo principal conseguir a integración real das persoas fomen-
tando a súa plena autonomía.

Outro eixe do noso traballo no marco do Programa de protección inter-
nacional xira arredor dos as labores de sensibilización que permitan cidades 
máis abertas a acollida e facilitadoras nos procesos de integración das per-
soas refuxiadas.

O longo do ano 2018 na cidade da Coruña, A Asociación Provivienda xunto 
coa Fundación Rais vén levando a cabo o Programa Habitat (Housing first 
para persoas sen fogar) formulando un modelo de intervención distinto o 
acostumado que busca traballar coas persoas en situación de rúa entenden-
do a vivenda como o inicio de calquera proceso de intervención ou cambio.

A andadura da Asociación Provivienda en Galicia é recente pero deixa de 
manifesto, a través do traballo levado a cabo, as necesidades existentes de 
intervención na área de vivenda, e esta é o eixe principal a través do cal as 
persoas poden ter un novo proxecto de vida.

Contamos con oficina na cidade de Vigo.

Para contactar a través do teléfono: 986 519 106


